Келдібекұлы Қазыбек би
Келдібекұлы Қазыбек би (1665-1765) – қазақтың Тәуке, Болат, Сәмеке, Әбілмәмбет, Абылай хандары тұсында мемлекет басқаруісіне араласқан мемлекет және қоғам қайраткері. Әз-Тәуке хан құрған «Билер кеңесінің» мүшесі, атақты шешен, Орта жүз төбе биі, «Жеті жарғы» аталатын заңдар кодексінің шығарушыларының бірі. Шыққан тегі – Ота жүздің Арғын тайпасының Қаракесек руынан. 


Қазыбек бидің анасы Тоқмейіл ұтымды да тапқыр сөздерді көп білетін зерек кісі болатын. Анасы айтқан есті сөздерді кішкентай күннен жаттап өскен ол ер жете келе өзі де солай сөйлеуге машықтана бастайды. Осы өнерінің арқасында бала биден дана биге айналып, «қара қылды қақ жарған қаз дауысты Қазыбек би», «алты алаштың  ардағы» деген атаққа ие болады. Содан болар Тәуке хан мемлекет тұтастығына жарықшақ түсірмей, халықты  бірлікте ұстау үшін үш жүзді өзіненшыққан үш биге билету арқылы басқарғанда, Орта жүзге осы Қазыбек биді тағайындайды. Ол ел басқару ісіне араласып, Қазақ хандығының ішкі-сыртқы саясатына елеулі ықпал жасап отырады. 


Жоңғар басқыншылығына қарсы халық күресін ұйымдастырушылардың бірі Қазыбек би болған, елдің азаттық алуы жолында аянбай тер төгеді. Абылай сұлтан жоңгарлардың қолына тұтқын түсіп қалғанда, оны босатып алуға белсене араласады. Сондай – ақ ол Ресей, Бұхара, Хиуа мемлекеттері арасындағы еларалық мәселелерге де араласып, бейбітшілік пен достықты дәріптеуші мәмілегер болған, аразды татуластырып, алысты жақындастырып отырған. «Елдестірмек – елшіден, жауластырмақ - жаушыдан» деп, ол елшілік қызметті де мінсіз атқарған тұңғыш дипломат. Оның тұңғыш рет 18 жасында елшілікке атшы болып барып, басшы болып қайтқаны ел ауызында әлі күнге дейін аңыз болып айтылады.

XYIII ғасырдың 6 жылдарында Чиң империясы Қазыбекті өз жақтарына тарту мақсатымен оған елші  жіберіп, мол сыйлықтар тартады. Бірақ ол Қытайдың қол астына қарауға қарсы болды. Сөйте тұрып, Абылайды Чиң империясымен тығыз қарым-қатынас жасауға шақырады. 


Үш жүздің ішіндегі шешуші қиын күрделі мәселелердің басы-қасында жүріп,  хандардың сенімді ақылшысы, халықтың ханға берігсіз биі болған Қазыбек әр кез батыр жинап, ел шаппай, қылыш шауып, оқ атпай – ақ ақылымен жол тауып, ел бірлігінің  емшісі бола білген. Әбілқайырды өлтіріп, ел бірлігіне сызат түсуіне себепші болған Бараққа: «Сылтауратып  сытыла алмайсың, не өліп тынасың, не жөніңмен  жеңіп құтыласың, екінің бірі, Барақ» деуі, ақыр соңына оны  мойындап: «Уа, би аға! Айттың сен, көндім кебіңе» деуге мәжбүр етуі тек Қазыбектей айбыны ай жасырған текті бидің қолынын ғана келсе керек. 

Шоқан Уәлихановтың «XYIII ғасырдың батырлары туралы тарихи аңыздар» деген еңбегінде: «Абылай ханнан үш жүздің батырларының ішінен кімді ерекше құрметтейсіз деп сұрағанда ол: Бізге дейінгі ерлерденекі кісіге таңқалуға болады. Оның бірі – 90 туысын Қалдан Сереннің тұтқынның құтқарған қаракесек Қазыбек те, екіншісі - өзінің сондай тұтқындағы туысын құтқарған уақ Дербісәлі. Мұның алғашқысы Қалданға өзі барып, сұрап алды. Соңғысы өзінің ауылында отырып, жауын қорқытып алды» деп жазады. Бұл – заманында ақылымен қатарынан озған дана биіне ел басшысының берген нақ та әділ бағасы еді.
Әдебиет: «Ел тұтқа» кітабы, 116-118 беттер 

Қаз дауысты Қазыбек би

(1667 - 1764)


Халқымыздың айтулы кемеңгер  билерінің бірі – Қаз дауысты Қазыбек би шешендігімен дараланып, көзге түскен тарихи тұлға. Оның аты әйгілі Абылай хан, Бұқар жырау, Төле би, Әйтеке бимен қатар  аталады. Қазыбектің шын мәніндегі шешендігі мен жер жарған даңқы кешегі «Ақтабан шұбырынды, Алқакөл сұлама» атанған Жоңғар басқыншылығына  қарсы күрес жылдары бүкіл қазақ даласына жайылды. Ол халқымыздың басына ауыр күн туып, ен ел болу, не құрып кету қаупі төнген қиын сәтте суырылған шешендігімен, алғыр да білгір көсемдігімен ел намысын қорғап қалады. 


Қазыбек есімі екі елдің арасын біріктіруші, батыл елші, парасатты мәмілегер ретінде мәлім. 


Ұзақ сөзбен емес, ұрымтал оймн, ұшқыр қиялымен саралай отырып, дәлелді жеткізген сөздері  шешеннің еш нәрседен қайтпайтын қайсар, әрі шешен, әрі батыр екенің дәлелі. Қалмақ ханына: "Егер бітімге келмесең тұрысатын  жеріңді айт – дей келе, - атадан ұл туса, құл боламын деп тумайды, анадан қыз туса, күн боламын деп тумайды.  Ұл мен қызды қаматып отыра алмайтын елміз. Сен – қалмақ, біз – қазақ, қарпысқалы келгенбіз. Қазақ, қалмақ баласы, табысқалы келгенбіз. Табысуға көнбесең, шабысқалы келгенбіз. Сен – қабылан болсаң, мен – арыстан, алысқалы келгенбіз" . . . ,  - деп өз ойын ашық білдіреді. Мұнда сөз бен сөз тіркестерін әлсін-әлсін  қайталап, бір ұғымының төңірегінде бірнеше мәндес, мағыналас сөздерді шегелеп, нығыздай (қазбалай) сөйлеп жалынды сөздерді бұршақтай жаудыртты. Мірдің оғындай екпінді сөздерімен Жоңғар ханның тіл-аузын аштырмай "айтқан сөзі – құрған қақпандай" болғаның анық байқаймыз. Биді халық "қазып айтқан Қазыбек" деп қастерлеген. 


Сондай-ақ Қазыбектің жаратылысынан дарынды, ойлау қабілетінің аса жоғарлығы оның ұлтымыздың қлылық сипат-белгілерін, істерін ерісі кең өнегелі лебіз-ғибратымен, тілінің орамдылығымен жеріне жете жеткізуінде анық таныла түседі. Қаз дауысты Қазыбек бидің бір топ толғаулары өмірдегі сыйластық, татулық, қадіомендік секілді маңызды мәселелерді шешуге арналады. 


Бұлардың көбі өзінің өткірлігі мен мән – мағынасы жағынан  мақал-мәтел іспеттес болып келеді. Кейде сұрақтарға жауап беру, бір қарағанда, онша қиын да емес сияқты көрінеді. Алайда, бұлардың ішкі қыр-сырын ашып, "қиыннан қиыстыру",  сөз өрнегін бүкіл нақыш бояуымен үйлесімді де ұнамды етіп, орынды қолдана білу, оны сипаттап жеткізу қиынның қиыны. Осындай қанатты сөздерді тауып жеткізуге би-шешендеріміз әрқашан дайын болғаның байқаймыз. Бірде бас қосқан мәжіліс үстінде Қазыбек биге: "Кім жақын, не қымбат, не қиын?" деген  3 сұрақ қойылды. Би ойланбастан төменлдегідей жауаптармен тыңдаушыларын сүйсіндіреді:


Тату болса, ағайын жақын,


Ақылшы болса, апайың жақын.


Бауырмал болса, інің жақын,


Алдына тартқан адал асын – 


Қимас жақын қарындасын.


Сыбайлас болса, нағашың жақын,


Адал болса, досын жақын.


Жан серігін жас кезеңнен,


Бәрінен де әйелің жақын! – 

деп  бір түйіп тастайды да, екінші сауалға орай:


Алтын ұяң – Отан қымбат,


Құт – берекең – атаң қымбат.


Аймалайтын апаң қымбат,


Асқар тауың әкең қымбат.

Мейірімдә анаң қымбат,

Туып өскен елің қымбат.

Ұят пенен ар қымбат,

Өзің сүйген жар қымбат, - 

деп тағы бір тоқтап, үшінші сұраққа ауысады:


Арадан шыққан жау қиын,


Таусылмайтын дау қиын,


Шанышқалған сөз қиын


Жазылмаса дерт қиын.


Іске аспаған серт қиын.


Ақылыңнан адасып,


Өзің түскен өрт қиын!


Бұл шумаұтардың ұйқасы өлең сөзді мақалдарға тән. Әсіресе ғибрат, үлгі-өнеге боларлық шешендік, тапқырлық сөздер мол. Хас талантың еш ойланбастан сол сәтте туған қиял ұшқырлығы мен суырып салмалық қасиетін танимыз.


"Қаз дауысты Қазыбек айтты" деген аталы сөз ел ішінде көп сақталған. Бірде ашумен ағайындарына қылыш ала ұмтылғанда Қазыбек інісін тоқтатып: "Шырағым, бір қолың ұрысшы болса, екінші қолың арашашы болсын. Ашу – дұшпан, ақыл-дос, ақылыңа ақыл қос. Жауға сілтер қаруыңды еш уақытта жақыныңа сілтеме", - депті.


Айнала жиналған халайықтың аллдына шығып, сонда Қазыбек былай толғайды:


Өркенім өссін десең,


Кекшіл болма – 


Кесапаты тиер еліңе.


Елім өссін десең,


Өршіл болма – 


Өскенніңді өшірерсің.


Басына іс түскен пақырға,


Қастық қылма – 


Қайғысы көшер басына,


Жанашыры жоқ жарлыға,


Жәрдемші бол асыға,


Қиын – қыстау күндерде,


Өзің келер қасыңа.


Бүгін сағы сыңды деп,


Жақыныңды басынба!

Нақылға толы бұл өсиет сөдер тындаушысын баурап, көңіліне ұялары сөзсіз.

